Kopja Informali ta' Sentenza

QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tat-30 ta' Ottubru, 2014
Appell Kriminali Numru. 382/2014

ll-Pulizija

Brandon Pace

II-Qorti:

1. Rat I-imputazzjonijiet migjuba mill-Pulizija Ezekuttiva kontra Brandon Pace,

karta ta’ 1-identita” numru 211095(M), talli:

Qrati tal-Gustizzja

1. Nhar-it 23 ta’ Settembru 2014 ghall-habta tas-1:45am, gewwa Triq D’
Argens, Gzira kien qed jaghmel uzu minn vettura tat- tip Renault bin-numru ta’
registrazzjoni personalizzat Ta’ Carlos, minghajr ma kienet koperta b’polza tas-
sigurta’ dwar ir-riskji ghal terzi persuni, u dan bi ksur ta’ 1-artikolu 3 tal- Kap
104 tal-Ligijiet ta’ Malta;

2. Fl-istess data, lok, hin u ¢irkostanzi kien ged jaghmel uzu mill-istess
vettura, liema vettura ma kinitx licenzjata minn awtorita” kompetenti sabiex
tkun tista’ tintuza fit-trig, u dan bi ksur tal-artikolu 15(1)(a) tal-Kap 65 tal-
Ligijiet ta’ Malta;

3. Fl-istess data, lok, hin u ¢irkostanzi kien ged jaghmel uzu mill-istess
vettura, meta ma kellux il-licenzja necessarja minn awtorita™ kompetenti sabiex
Isuqg vettura bil-mutur, u dan bi ksur tal-artikolu 15(1)(a) tal-Kap 65 tal-Ligijiet
ta’ Malta;

4, Naqgas milli jhares kundizzjonijiet li gew imposti fuqu mill-Qorti ta’ Malta,
mill-Magistrat Dr Josette Demicoli, LL.D. fid-digriet taghha datat 27 ta’ Awwissu
2014 li bih gie ordnat sabiex jirtira gewwa d-dar fejn jogghod mhux aktar tard
mill-11:00pm u ma johrogx minn hemm qabel is-7:00am, u dan bi ksur tal-
artikolu 579 tal-Kap 9 tal-Ligijiet ta’ Malta.

lI-Qorti giet mitluba sabiex flimkien mal-piena applikabbli ghall-imsemmija
reati, tirrevoka ‘contrario imperio’ d-digriet tal-helsien mill-arrest u tordna r-ri-
arrest tal-imsemmi Brandon Pace, kif ukoll tordna li s-somma ta’ elf (€1,000)
euro bhala depozitu u s-somma ta’ hamest elef (€5,000) euro bhala garanzija
personali jghaddu favur il-Gvern ta’ Malta;

2. Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali |li permezz taghha sabet lill-isemmi Brandon Pace hati ta’ I-
imputazzjonijiet dedotti fil-konfront tieghu u kkundannatu ghal perjodu ta’
disa’ (9) xhur prigunerija effettiva. Inoltre I-Qorti ordnat li I-istess Brandon Pace
jigi skwalifikat milli jkollu jew jikseb licenzja tas-sewqgan ghal zmien tnax-il (12)
xahar, li ghandhom jibdew jghoddu minn meta jiskonta I-piena karcerarja

erogata bis-sentenza appellata, u ghal dan il-fini |-Kummissarju tal-Pulizija
ghandu jivverifika mal-awtoritajiet karcerarji din id-data;

3. Rat ir-rikors ta’ appell tal- istess Brandon Pace li permezz tieghu talab li din
il-Qorti tirriforma s-sentenza apellata billi, filwaqt li tikkonfermaha f'dik il-parti
fejn sabitu hati tal-imputazzjonijiet lilu addebitati u f'dik il-parti fejn ma
rrevokatx id-digriet tal-ghoti tal-helsien mill-arrest u ma ordnatx il-konfiska
favur il-Gvern ta’ Malta tal-ammonti stabbiliti bhala garanzija, tirriforma I-istess
sentenza appellata f'dik il-parti fejn l-ewwel Qorti kkundannat lill- appellant
ghal piena karcerarja effettiva ta’ disa’ (9) xhur u tinfliggi piena aktar ekwa u
gusta;

4. Rat l-atti kollha tal-kawza; rat il-fedina penali aggornata ta’ l-appellant
esebita mill-prosekuzzjoni b’ordni ta’ din il-Qorti; semghet it-trattazzjoni;
ikkunsidrat:

5. Dan huwa appell mill-piena li I-appellant igis ec¢essiva u mhux proporzjonata
ghall-kaz. Huwa jghid illi r-reat kommess minnu, li hareg wara I-hin stabbilit, bl-
ebda mod ma affettwa jew kien konness mar-reati li fughom kienet giet
imposta tali kondizzjoni mill-Qorti tal-Magistrati. Jghid li m’ghandux passat
refrattarju u r-reat li tieghu kien instab hati fil-passat ma kienx ta’ natura gravi.
Huwa jaghmel referenza ghas-sentenza ta’ din il-Qorti, diversament
presjeduta, fl-ismijiet ll-Pulizija v. Salah Aldin M.m. bin Abdo Alslam moghtija
fil-5 ta’ Dicembru 2003 fejn intgal: “ghalkemm meta persuna tammetti I-htija
taghha fi stadju bikri tal-proceduri — u ma jistax ikun hemm stadju aktar bikri
mill-gurnata tal-presentata ta’ dak li jkun quddiem il-qorti — qorti ghandha
normalment tikkonsidra il-possibilita” ta’ xi tnaqqis fil-piena konformement
mar-regoli li, minn zmien ghal zmien, gew formulati minn din il-Qorti u mill-
Qorti Kriminali....”

6. Issa, mill-atti jirrizulta illi l-appellant ammetta |-imputazzjonijiet kollha
dedotti kontra tieghu fl-ewwel seduta mizmuma mill-ewwel Qorti. L-
ammissjoni tieghu kienet inkondizzjonata. Issa, fit-termini tal-gurisprudenza
ormai kostanti tal-Qrati taghna, meta jkun hemm ammissjoni huwa xi ftit jew
wisq odjuz appell minn piena sakemm din tkun tirrientra fil-limiti li tipprefiggi I-
ligi. Dan huwa hekk peress illi min jammetti jkun gieghed jassumi r-
responsabilita’ tad-decizjoni li jkun ha u jirrimetti ruhu ghal kull decizjoni dwar
piena li I-Qorti tkun tista’ tasal ghaliha. Naturalment dan ma jfissirx |i din il-
Qorti u Qrati ohra ta’ appell ma jidhlux f'ezami akkurat tac-cirkostanzi kollha
biex jaraw jekk il-piena nflitta kinitx e¢cessiva jew le. Mhuwiex normali pero’, li
tigi disturbata d-diskrezzjoni ta’ I-ewwel Qorti jekk il-piena nflitta tkun tidhol
fil-parametri tal-ligi u ma jkun hemm xejn x’jindika li kellha tkun ingas minn dik
li tkun inghatat. Huwa I-kaz li jigi sottolineat ukoll li skond il-gurisprudenza
kostanti tal-Qrati taghna, ammissjoni bikrija mhux bil-fors jew dejjem, jew b’xi
forma ta’ dritt jew awtomatikament, tissarraf f'riduzzjoni fil-piena.

7. Din il-Qorti tibda biex tosserva illi ordni ta’ Qorti tinghata biex tigi osservata.
Mela, galadarba l-appellant kellu wahda mill-kondizzjonijiet — fi proceduri
separati — moghtija f'digriet ta’ helsien mill-arrest |i josserva certu curfew,
kondizzjonijiet li hu obbliga ruhu li jogghod ghalihom, kellu jassigura ruhu li
josserva tali kondizzjonijiet. Sfortunatament I-appellant mhux biss ma osservax
il-kondizzjoni msemmija, izda sahansitra kkommetta r-reati |-ohra addebitati
lilu kif elenkati supra fl-ewwel paragrafu. Irid jinghad ukoll illi r-reati in
kwistjoni gew kommessi ftit anqgas minn xahar wara li kien inghata I|-helsien
mill-arrest.

8. Din il-Qorti tapprezza illi meta l-ewwel Qorti tat lill-appellant sentenza ta’
prigunerija effettiva, hija kellha f'mohhha li l-appellant jiehu taghlima. Din il-
Qorti tagbel ma’ l-ewwel Qorti li l-appellant kellu bzonn taghlima sabiex
jinduna illi ma jistax jikser il-ligi b’impunita’. Jirrizulta illi issa ilu taht arrest
preventiv mit-23 ta’ Settembru 2014 u ghalhekk diga®™ ghamel perijodu priv mil-
liberta". Din il-Qorti, wara li hasbet fit-tul fuq il-kaz, hi tal-fehma illi I-appellant,
li ghandu biss dsatax-il sena, jehtieg ghajnuna sabiex idawwar ir-rotta li forsi

gabad u b’hekk is-sitwazzjoni ma tibgax taggrava. Ghalhekk, filwaqt illi se
zzomm ferm il-perijodu ta’ prigunerija nflitta mill-ewwel Qorti, u li hi fil-
parametri tal-ligi, sejra tissospendi |-ezekuzzjoni ta’ dik is-sentenza u taghmel
ordni ta’ supervizjoni bil-kondizzjonijiet appoziti.

9. Din il-Qorti twissi, pero’, lill-appellant illi, bhalma galet din il-Qorti
diversament presjeduta fis-sentenza taghha fl-ismijiet Il-Pulizija v. Maurice
Agius moghtija fit-13 ta’ Novembru 2009, “is-sentenza ta’ prigunerija sospiza
mhix, kif jahsbu xi whud, a /et off jew semplicement a slap on the hand. Min
ikun gie kkundannat ghal piena ta’ prigunerija sospiza jrid ikun, matul il-
perijodu operattiv taghha, kif jghid il-Malti, ‘imqarar u mgqgarben’, ghax
appena huwa, matul dak il-perijodu, jikkommetti xi reat iehor li ghalih hemm
stabbilita piena ta’ prigunerija, meta jinstab hati ta’ dak ir-reat l-iehor tigi
attivata |-piena ta’ prigunerija li tkun giet hekk sospiza, u dak li jkun ikollu
allura jibda jiskontaha.”

9. Ghal dawn il-motivi tiddeciedi billi tirriforma s-sentenza appellata,
tirrevokaha in kwantu kkundannat lill-appellant Brandon Pace ghal prigunerija
effettiva ta’ disa’ xhur u minflok tikkundannah ghal prigunerija ghal perijodu ta’
disa’ xhur liema sentenza m’ghandhiex tibda ssehh hlief jekk matul il-perijodu
ta’ tliet snin millum huwa jikkommetti reat iehor li ghalih hemm il-piena ta’
prigunerija. Inoltre, a tenur ta’ l-artikolu 28G tal-Kap. 9, taghmel ordni ta’
supervizjoni u tgieghed lill-istess Brandon Pace taht is-supervizjoni ta’ ufficjal
sorveljanti ghal perijodu ta’ tliet snin millum taht il-kondizzjonijiet indikati fl-
ordni hawn anness. Tikkonferma s-sentenza appellata fil-bgija. Din il-Qorti
spjegat lill-imsemmi Brandon Pace bi kliem car ir-responsabbilta’ tieghu taht I-
artikolu 28B tal-Kap. 9 jekk huwa jikkommetti matul il-perijodu operattiv reat li
ghalih hemm piena ta’ prigunerija. Tattira |-attenzjoni tar-Registratur tal-Qorti
ghad-dmirijiet tieghu skond is-subartikolu (8) ta’ I-artikolu 28A tal-Kap. 9.

